
	TUS NEEG KOOM IRIS TXOJ KEV KAWM: COV KEV TSWJ NEEG MOB
IRIS PARTICIPANT EDUCATION: RESTRICTIVE MEASURES

	
COV LUS QHIA:
	
Daim ntawv no yog muab los siv ua qhov uas lees paub tias tau ua raws li IRIS Qhov Kev Pab Cuam tus neeg koom txoj kev kawm.  Qhov uas ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov uas ua kom tiav daim ntawv no yog ib qho uas IRIS Qhov Kev Pab Cuam txoj cai hais kom yuav tsum tau ua.  IRIS tus kws pab tswv yim yuav tsum lees paub tias nws tau saib daim ntawv no lawm thiab.

	LUS CIM:
	Tas nrho cov ntaub ntawv yuav muab khaws cia rau hauv tus neeg uas koom cov ntaub ntawv khaws tseg thiab yuav tsum muab kom tau los xyuas thaum nug kom muab los ntawm Department of Health Services (DHS).


	Raws li lub xeev Wisconsin Cov Kev Tswj Neeg Mob Tus Txheej Txheem (Restrictive Measures Protocol), DHS hais kom yuav tsum muaj ntaub ntawv sau pom zoo rau tas nrho cov kev siv kev tswj neeg.  Daim ntawv no yuav piav kom meej txog tus txheej txheem kom tau lus tso cai ntawm DHS.  Lub hom phiaj ntawm qhov kom tau lus tso cai ntawm DHS yog kom paub tseeb tias tas nrho cov neeg koom thiab cov uas muab kev pab tu muaj kev noj qab haus huv thiab muaj kev kaj huv, thiab kom paub tseeb tias tau muab cov kev tswj uas xoob tshaj plaws los mus siv.

	
COV KEV TSWJ NEEG MOB YOG DAB TSI?

	Nws muab ob hom kev tswj neeg mob:  1) kev kho mob cov kev tswj; thiab 2) kev siv cov kev tswj/kev cais tawm rau ib qho/cov cuab yeej siv pab tiv thaiv raws li ib feem ntawm ib daim hom phiaj npaj tswj tus cwj pwm kev coj (behavior support plan).
Kev kho mob cov kev tswj yog ib yam cuab yeej siv los yog tus txheej txheem uas txwv qhov txav tau mus los raws siab nyiam thaum lub sij hawm kho mob los yog phais tus mob.  Kev kho mob cov kev tswj kuj tseem muab siv tau ua ntej los yog tom qab phais tus mob kom pab tiv thaiv txhob muaj kev raug mob ntxiv los yog pab kom tus mob zoo sai.  Piv txwv, yog hais tias koj raug phais koj ob lub qhov muag thiab koj yuav tsum tau qhwv ntaub nplaum npog koj ob lub qhov muag tab sis koj pheej muab cov ntaub nplaum tev tawm, koj yuav tau thov kom tau kev tso cai los mus siv ib yam khoom kho mob xws li ib lub hnab looj tes uas yuav tsis pub kom koj muab tau daim ntaub nplaum tev tawm.  Qhov ua li no kuj yuav pab kom koj tus mob zoo sai.
Lwm hom kev tswj neeg mob yog hais txog cov kev tswj uas muab siv raws li ib feem ntawm daim hom phiaj npaj tswj tus cwj pwm kev coj (behavior support plan).
· Cuab Yeej Pab Tiv Thiv – cov cuab yeej xws li ib lub hnab looj tes los yog ib lub kaus mom hlau (helmet) uas koj muab hle tawm tsis tau los ntawm koj tus kheej los mus pab tiv thaiv koj thaum lub sij hawm uas koj xav ua kom raug mob rau koj tus kheej.
· Kev Cais Tawm Rau Ib Qho – muab koj cais tawm mus nyob ib leeg los yog cais tawm ntawm sawv daws raws li cov neeg uas pab koj hais kom ua kom txog rau thaum koj rov nyob ntsiag to lawm tso.
· Cov Kev Tuav Tseg – ib yam khoom siv twg, ib daim khaub ncaws, los yog ib yam khoom tuav koj lub cev uas tswj tau koj rab peev xwm mus tshem tau los yog mus muab cuag ib feem twg ntawm koj lub cev thiab muab tshem tawm tsis tau yooj yim los ntawm koj. Ib txoj siv sia duav hauv koj lub rooj zaum uas muaj log los yog lwm yam khoom siv rau koj kom nyob tus yuav tsis muab los xam tias yog khoom pab tswj koj vim lub hom phiaj ntawm yam khoom no yog los pab kom koj nyob rau qhov chaw yog xwb, nws tsis yog los tswj koj thaum koj coj tus cwj pwm tsis zoo.

	
YUAV UA LI CAS KUV THIAJ TAU KEV TSO CAI LOS MUS SIV COV KEV TSWJ NEEG MOB?

	Kev Kho Mob Cov Kev Tuav Tseg – Rau ntawm kev kho mob cov kev tuav tseg, koj yuav tau uas daim foos Request for Use of Medical Restraints (F-62608) kom tiav thiab kom IRIS Tus Kws Pab Tswv Yim rau koj xa daim foos uas muab ua kom tiav tas mus rau IRIS lub chaw ua hauj lwm pab tswv yim.  IRIS lub chaw ua hauj lwm pab tswv yim yuav xa koj daim ntawv thov mus rau Department of Health Services kom muab los xyuas thiab pom zoo tso cai.  Lub Department of Health Services yuav muab ib tsab ntawv ceeb toom xa tuaj rau koj hais txog lawv qhov kev txiav txim siab.

Cov Kev Tswj ntsig txog Kev Coj Tus Cwj Pwm – Rau ntawm cov kev tswj ntsig txog kev coj tus cwj pwm, koj yuav tau ua kom tiav cov ntaub ntawv nram qab no thiab muab rau IRIS Tus Kws Pab Tswv Yim rau koj.  IRIS lub chaw ua hauj lwm pab tswv yim yuav xa koj daim ntawv thov mus rau Department of Health Services kom muab los xyuas thiab pom zoo tso cai.  Lub Department of Health Services yuav muab ib tsab ntawv ceeb toom xa tuaj rau koj hais txog lawv qhov kev txiav txim siab.
· Daim Ntawv Thov rau Kev Siv Cov Kev Tuav Tseg, Kev Cais Tawm Rau Ib Qho, los yog Cov Cuab Yeej Pab Tiv Thaiv raws li ib feem ntawm Daim Hom Phiaj Tswj Tus Cwj Pwm Kev Coj (Request for Use of Restraints, Isolation, or Protective Equipment as part of a Behavior Support Plan, F-62607) thiab lwm yam ntaub ntawv uas hais kom muab
· Daim Hom Phiaj Tswj Tus Cwj Pwm Kev Coj (Behavior Support Plan)


	KUV YUAV UA KUV DAIM HOM PHIAJ TSWJ TUS CWJ PWM KEV COJ THIAB KEV TSWJ COV NEEG MOB DAIM NTAWV THOV LI CAS?

	Koj xaiv tau seb leej twg uas koj xav kom los nrog koom rau hauv qhov tsim kom tau koj daim hom phiaj tswj tus cwj pwm kev coj thiab kev tswj cov neeg mob daim ntawv thov, nrog rau qhov seb IRIS Tus Kws Pab Tswv Yim puas yuav koom los tsis koom rau qhov kev npaj tus txheej txheem.  Koj thiab/los yog cov neeg uas koj tau xaiv lawv los mus tsim koj daim hom phiaj tswj tus cwj pwm kev coj thiab kev tswj cov neeg mob daim ntawv thov yuav ua kom tiav cov ntaub ntawv uas muab teev rau saum toj saud thiab muab xa mus rau Department of Health Services kom muab los xyuas thiab pom zoo tso cai.  IRIS Tus Kws Pab Tswv Yim, yam tsawg kawg, yuav tsum xyuas kom paub tseeb tias koj tau ua tiav tas nrho cov nqi lus kom ua nyob hauv daim hom phiaj tswj tus cwj pwm kev coj thiab kev tswj cov neeg mob daim ntawv thov thiab txhua yam ua raug tas tib sis thiab yuav hais kom DHS pib qhov hauj lwm nrog xyuas tus txheej txheem sawv koj cev.  Yog hais tias tsis hais thaum twg uas koj muaj lus nug thaum lub sij hawm uas muab tej ntaub ntawv uas yuav tsum tau ua kom tiav rau daim ntawv thov cov kev tswj, koj yuav tsum hu rau IRIS Tus Kws Pab Tswv Yim kom pab koj.

	
DHS TAU POM ZOO KUV DAIM NTAWV THOV SIV COV KEV TSWJ NEEG MOB LAWM, CES TAM SIM NO YUAV MUAJ DAB TSI TSHWM SIM?

	Thaum DHS pom zoo koj daim ntawv thov siv cov kev tswj neeg mob lawm, koj yuav tau xub muab kev cob qhia rau cov neeg uas pab txhawb koj seb yuav siv cov kev tswj li cas kom thiaj tsis muaj xwm txheej dab tsi.  Yog muab cov kev tswj siv tsis raug yuav ua rau raug mob tau rau koj los yog cov neeg uas pab txhawb koj.  Koj yuav ua kom paub tseeb tias koj khaws cov ntaub ntawv tias txhua tus neeg uas pab txhawb koj tau txais qhov kev cob qhia hais txog cov kev tswj neeg mob yam tsawg kawg ib xyoos ib zaug.
Yog hais tias cov cuab yeej pab tiv thaiv yog ib feem ntawm koj cov kev txwv uas tau pom zoo, koj yuav tau muaj ib daim ntawv uas koj los yog ib tus neeg twg uas pab txhawb koj yuav sau cia tias tau muab yam cuab yeej ntawd tshuaj xyuas tsis tu ncua thiab nws yeej tseem ua hauj lwm zoo.  Cov lus no yuav tau muab sau cia tau rau ntawm daim ntawv “Protective Equipment Inspection Log.”  Cov ntawv sau cia no yuav tsum muab qhia rau IRIS Tus Kws Pab Tswv Yim rau koj thaum nws tuaj saib koj hauv koj tsev.  Koj tseem yuav tau muaj ib daim ntawv uas cov neeg pab txhawb koj tau sau cov lus cia txhua zaus uas lawv pab txhawb koj hauv txoj kev siv koj cov kev tswj uas tau pom zoo.  Qhov no kuj muab sau cia tau rau ntawm daim foos, “Restrictive Measures Monitoring Log.” Cov ntawv sau cia no yuav tsum muab qhia rau IRIS Tus Kws Pab Tswv Yim rau koj thaum nws tuaj saib koj hauv koj tsev thiab.

	
YUAV ROV MUAB KUV DAIM HOM PHIAJ NPAJ TSWJ TUS CWJ PWM KEV COJ THIAB COV KEV TXWV UAS TAU POM ZOO LOS XYUAS DUA HEEV NPAUM CAS?

	Yam tsawg kawg, txhua txhua rau lub hlis, koj thiab IRIS Tus Kws Pab Tswv Yim rau koj yuav tau muab koj daim hom phiaj tswj tus cwj pwm kev coj los xyuas dua thiab los yog rov qab kos npe rau daim ntawv kos npe qhia kom paub tias daim hom phiaj ua tau hauj lwm li qub thiab yuav tsum ua mus ntxiv; los yog hais tias daim hom phiaj ua tsis tau hauj lwm, koj yuav tau kho koj daim hom phiaj pab txhawb tus cwj pwm tshiab kom pab tau koj raws li koj cov kev xav tau kom zoo dua qub.  IRIS Tus Kws Pab Tswv Yim rau koj yuav hais rau koj paub hais txog koj daim hom phiaj pab txhawb tus cwj pwm seb ua tau hauj lwm li cas rau koj txhua zaus thaum tham hauv lub xov tooj nrog koj thiab ntsib kiag koj tus kheej.  Yog thaum uas koj daim hom phiaj pab txhawb tus cwj pwm tsis ua hauj lwm rau koj, IRIS Tus Kws Pab Tswv Yim rau koj yuav pab koj kho koj daim hom phiaj kom ua tau raws li koj cov kev xav tau kom zoo dua qub. 
Kev kho mob cov kev tswj kheev yog ib zaug pom zoo uas txhais hais tias koj tsis tas ua ntawv thov kom rov pom zoo txhua xyoo.  Yog koj pom tias koj tsis xav tau qhov kev kho mob cov kev txwv mus ntxiv lawm, koj yuav tsum hais rau IRIS Tus Kws Pab Tswv Yim rau koj paub xwv kom nws thiaj pab tau koj kom tsis muaj cov kev tswj mus ntxiv lawm.
Tas nrho cov kev tswj neeg mob ntsig txog tus cwj pwm kev coj yog pom zoo rau ib lub sij hawm muaj caij tas, kheev yog ntev txog ib xyoos.  Koj thiab IRIS Tus Kws Pab Tswv Yim rau koj yuav tsum rov qab xa daim ntawv thov dua yam tsawg kawg peb caug hnub ua ntej koj cov kev tswj tas sij hawm.

	
Qhov kuv kos npe rau hauv qab no qhia tias kuv tus IRIS tus kws pab tswv yim tau saib daim ntawv no nrog kuv thiab kuv muaj lub cib fim tau cov lus teb tas nrho rau kuv cov lus nug. Qhov kuv kos npe tseem qhia tau tias kuv to taub cov ntaub ntawv saum toj no raws li tau muab hais rau kuv. Kuv to taub tias yog kuv muaj lus nug yav tom ntej uas hais txog qhov pom zoo rau cov kev tswj neeg mob tus txheej txheem kuv nug tau kuv tus IRIS Tus Kws Pab Tswv Yim.
.

	Qhov uas kuv kos npe rau hauv qab no qhia tias kuv tus kheej tau saib daim ntawv no ua ke nrog tus neeg koom rau kev pab cuam thiab/los yog tus sawv cev raws cai thiab tau muab lub cib fim rau lawv nug tej lus uas lawv muaj. 

Thov kos rau ib qho hauv qab no:

[bookmark: Check1]|_| Kev Cob Qhia Thawj Zaug (Initial Orientation)
[bookmark: Check2]|_| Kev Mus Saib Txhua Xyoo (Annual Visit)
[bookmark: Check3]|_| Kev Muab Cov Ntaub Ntawv Los Xyuas Dua thiab Kho Rau (Record Review Remediation)




